
ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧ ᐱᓕᕆᐊᒃᓴᖅ (INRP) ᑮᓇᐅᔭᖃᖅᑎᑕᐅᓂᕐᒧ ᑐᓂᔭᐅᔪᑦ 

 

 

ᔫᓂ 1, 2021 – ᐊᕕᒃᑐᖅᓯᒪᔪᓂᒃ ᑲᑐᔾᔨᖃᑎᒌᑦ ᑎᓴᒪᓂᒃ ᐊᕕᒃᑐᖅᓯᒪᔪᓂᒃ ᐃᓄᐃᑦ ᓄᓇᖕᒐᓂ, 

ᐃᑲᔪᖅᑕᐅᓪᓗᑎᒃ ᐃᓄᐃᑦ ᑕᐱᕇᑦ ᑲᓇᑕᒥᒃᑯᓐᓂ (ITK), ᐃᓄᐃᑦ ᐅᑭᐅᖅᑕᖅᑐᒥ 

ᑲᑐᔾᔨᖃᑎᒌᑦ (ICC) ᑲᓇᑕᒥ, ᐊᒻᒪᓗ ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᓂᒃ, ᖁᕕᐊᓱᒃᐳᑦ 

ᑐᓴᖅᑎᑦᑎᓂᕐᒥ ᓯᕗᓪᓕᖅᐹᑦ 11-ᖑᔪᑦ ᐱᓕᕆᐊᒃᓴᐅᔪᓂᒃ ᑮᓇᐅᔭᖅᑖᖅᑎᑕᐅᔪᑦ 

ᓄᑖᒥᑦ−ᐋᖅᑭᒃᑕᐅᔪᒥᒃ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧ ᐱᓕᕆᐊᒃᓴᐅᔪᒥ (INRP). ᐃᓄᐃᑦ 

ᓄᓇᖕᒐᓂ ᖃᐅᔨᓴᕐᓂᕐᒧ ᐱᓕᕆᐊᒃᓴᖅ (INRP) ᓯᕗᒻᒧᒃᑎᑦᑎᔪᖅ ᐃᓄᐃᑦ ᓇᖕᒥᓂᖅ 

ᐱᓕᕆᐊᖃᕈᒪᓂᖏᓐᓂᒃ ᖃᐅᔨᓴᕐᓂᑎᒍ ᓴᖅᑭᑦᑎᓪᓗᑎᒃ ᐃᓂᒃᓴᒥᑦ ᐃᓄᖕᓄ ᐋᖅᑭᒃᓱᐃᓂᕐᒥ 

ᖃᐅᔨᓴᕐᓂᕐᒧ ᐱᓕᕆᐊᒃᓴᐅᔪᓂᒃ, ᐱᕙᓪᓕᐊᑎᑦᑎᓂᕐᒥ ᐃᑲᔪᖅᑎᒌᖑᔪᓂᒃ ᐊᔪᕈᓐᓃᖅᐸᓪᓕᐊᓂᕐᒧ 

ᐱᕈᖅᑎᑦᑎᓂᕐᒥ, ᐊᒻᒪᓗ ᓴᙱᓂᖅᑖᖅᑎᑦᑎᓪᓗᑎᒃ ᐊᒃᑐᐃᓂᖏ ᐊᒻᒪᓗ ᐱᓕᕆᑦᑎᐊᕐᓂᕐᖏᓐᓂ 

ᐃᓄᐃᑦ ᓄᓇᖓᓂ ᖃᐅᔨᓴᕐᓂᕐᒥ ᐃᓄᖕᓄ ᑐᕌᖓᔪᓄᑦ. ᐊᐅᓚᑕᐅᓪᓗᓂ ᐃᓄᐃᑦ ᓄᓇᑖᕈᑎᖏᓐᓂ 

ᑲᑐᔾᔨᖃᑎᒌᖑᔪᓂᒃ ᑎᓴᒪᓂᒃ ᐊᕕᒃᑐᖅᓯᒪᔪᓂᒃ ᐃᓄᐃᑦ ᓄᓇᖕᒐᓂᙶᖅᑐᓂᒃ, ᑖᓐᓇ ᐱᓕᕆᐊᒃᓴᖅ 

ᓯᕗᓪᓕᖅᐹᖑᔪᖅ ᓄᓇᕐᔪᐊᒥ ᐃᓄᖕᓄᑦ−ᐊᐅᓚᑕᐅᔪᓂᑦ, ᓯᕗᓕᖅᑕᐅᓪᓗᓂ, 

ᐊᒻᒪᓗ ᒪᓕᒐᓕᐅᖅᑕᐅᓪᓗᓂ ᖃᐅᔨᓴᕐᓂᕐᒧ ᐱᓕᕆᐊᒃᓴᐅᔪᖅ. 

 

“ᐃᓄᖕᓄᑦ−ᐊᐅᓚᑕᐅᔪᓂᑦ ᖃᐅᔨᓴᕐᓂᖅ ᓄᓇᓕᖕᓄ ᐃᑲᔫᑎᓂᐊᖅᑐᖅ,” ᐅᖃᖅᑐᖅ ᑳᓚ ᐸᒪᒃ, 

ᐃᓄᐃᑦ ᖃᐅᔨᓴᕐᓂᕐᒧ ᐅᖃᐅᔾᔪᖅᓱᐃᔨ ᓄᓇᑦᓯᐊᕗᒻᒧ ᐊᒻᒪᓗ ᐃᒃᓯᕙᐅᑕᕆᔭᐅᓪᓗᓂ 

ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᓂᒃ ᐃᓄᐃᑦ ᐅᖃᐅᔾᔪᖅᓱᐃᔨ ᑲᑎᒪᔨ (IAC), 

ᐊᑐᓕᖁᔨᓚᐅᖅᖢᑎᒡᓗ ᐱᓕᕆᐊᒃᓴᐅᔪᓂᒃ ᑮᓇᐅᔭᖃᖅᑎᑕᐅᓂᕐᒧ. 

 

ᐃᓄᐃᑦ ᓄᓇᖕᒐᓂ, ᐃᓄᐃᑦ ᖃᐅᔨᓴᕐᓂᕐᒧ ᐱᓕᕆᐊᖃᕐᓂᕐᒥ ᐃᓚᐅᖃᑕᐅᕙᓪᓕᐊᔪᑦ 

ᐊᒻᒪᓗ ᖃᐅᔨᓴᕐᓂᕐᒥ ᐱᓕᕆᕙᓪᓕᐊᓪᓗᑎᒃ ᐃᓄᖕᓄ ᐊᑑᑎᖃᖅᑐᓂᒃ ᐊᒻᒪᓗ ᓯᕗᓪᓕᐅᑎᑕᐅᔪᓂᒃ. 

ᐃᓄᖕᓄᑦ−ᐊᐅᓚᑕᐅᔪᓂᑦ ᐱᓕᕆᐊᒃᓴᐅᔪᑦ ᐃᓚᖃᖅᑐᑦ ᖃᓄᐃᓐᓂᐅᔪᑦ ᐅᑯᓂᖓ ᐱᔾᔪᑎᖃᖅᑐᓂᒃ 

ᐆᒪᔪᓕᕆᓂᖅ, ᐅᖃᐅᓯᕐᓂᒃ, ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐊᒻᒪᓗ ᐊᓯᖏᑦ ᐅᓄᖅᑐᓂᒃ. 

 

ᐃᓄᐃᑦ ᐅᖃᐅᔾᔪᖅᓱᐃᔨ ᑲᑎᒪᔨᒃᑯᑦ (IAC) ᐱᒃᑯᒍᓱᒃᐳᑦ ᑕᒪᕐᒥ ᖃᐅᔨᓴᖅᑎᐅᔪᓂᒃ 

ᐃᓚᐅᖃᑕᐅᔪᓂᒃ ᓯᕗᒻᒧᒃᑎᑦᑎᓂᕐᒥ ᖃᐅᔨᓴᕐᓂᕐᒧ ᐱᔪᒪᓂᖃᖅᑐᓂᒃ ᐃᓄᖕᓅᖓᔪᓂᒃ ᑲᓇᑕᒥ. 

ᑖᓐᓇ ᓯᕗᓪᓕᖅᐹᖅ ᐱᔪᒪᓂᐅᔪᖅ ᑐᒃᓯᖅᑑᑎᓂᒃ ᐅᓄᖅᑐᓂᒃ ᐱᓚᐅᖅᑐᖅ ᖁᕝᕙᓯᒃᑐᓂᒃ−ᐱᐅᔪᓂᒃ 

ᖃᐅᔨᓴᕐᓂᐅᔪᓂᒃ ᐃᓄᖕᓄᑦ ᐱᒻᒪᕆᐅᔪᓂᒃ ᐊᒻᒪᓗ ᐃᓄᐃᑦ ᐅᖃᐅᔾᔪᖅᓱᐃᔨ ᑲᑎᒪᔨᒃᑯᑦ (IAC) 

ᑕᑯᔪᒪᕗᑦ ᑕᒃᖠᒋᐊᖅᑕᐅᔪᒥᒃ ᑖᔅᓱᒥᖓ ᐱᕕᒃᓴᐅᔪᒥᒃ ᓯᕗᓂᑦᑎᓐᓂ ᐃᓄᐃᑦ 

ᖃᐅᔨᓴᖅᑎᐅᓂᐊᖅᑐᓄᑦ. 

 

“ᐱᒃᑯᓇᖅᐳᑦ ᑕᒪᕐᒥᒃ ᑮᓇᐅᔭᖃᖅᑎᑕᐅᓂᕐᒧ ᑐᓂᔭᐅᔪᑦ ᐃᓕᓴᕆᔭᐅᔪᖅ ᑕᒪᑐᒧᖓ 

ᑐᒃᓯᖅᑑᑎᑖᕐᓂᐅᔪᒧ. ᓴᓇᓂᕆᔭᐃᑦ ᐱᕚᓪᓕᖅᑎᑦᑎᔪᖅ ᐅᕙᑦᑎᓐᓂ ᑕᒪᐃᓐᓂ 

ᖁᕝᕙᕆᐊᖅᑎᑦᑎᓂᕐᑯᑦ ᐃᓄᖕᓄᑦ−ᐊᐅᓚᑕᐅᔪᓂᑦ ᐊᑐᐃᓐᓇᐅᔪᓂᒃ ᖃᐅᔨᓴᕐᓂᕐᒧ 

ᐊᒻᒪᓗ ᐃᑲᔪᖅᖢᑎᒃ ᐱᐅᓂᖅᓴᒥᒃ ᐃᓱᒪᓕᐅᕆᓂᕐᒥ ᐊᑲᐅᙱᓕᐅᕈᑎᓂᒃ ᐃᓄᖕᓂ ᐊᒃᑐᐃᔪᓂᒃ.” 

ᐅᖃᖅᐳᖅ ᐃᓄᐃᑦ ᑕᐱᕇᑦ ᑲᓇᑕᒥᒃᑯᓐᓄ (ITK) ᐊᖓᔪᖅᑳᖅ ᓇᐃᑕᓐ ᐆᐱᐊᑦ. 

ᐃᓄᐃᑦ ᑕᐱᕇᑦ ᑲᓇᑕᒥ (ITK) ᐱᓕᕆᐊᖓᓂᒃ ᐆᒥᖓ ᑲᓇᑕᒥ ᐃᓄᐃᑦ ᖃᐅᔨᓴᖅᑐᓕᕆᓂᒃᑯᑦ 

ᖃᓄᐃᓕᐅᕈᑎᒃᓴᖏᓐᓂᒃ (NISR) ᒪᓕᒃᓯᒪᓪᓗᓂ, ᐅᓇ ᐱᓕᕆᐊᒃᓴᖅ ᐃᑲᔪᖅᑐᐃᓯᒪᔪᖅ ᐃᓄᐃᑦ 

ᓇᖕᒥᓂᖅ ᐱᓇᓱᖕᓂᖏᓐᓂᒃ ᐋᖅᑭᒃᓱᐃᓇᓱᒃᑎᓪᓗᒋᑦ ᒪᑐᒥᖓᓗ ᓯᓚᐅᑉ ᐊᓯᙳᖅᐸᓪᓕᐊᓂᖓᓄ 

ᐱᓕᕆᐊᖃᖅᐸᓪᓕᐊᑎᓪᓗᒋ ᐅᑭᐅᕐᑕᖅᑐᕐᒥ. ᐅᓇ ᓯᕗᒧᑦ ᐱᕚᓪᓕᕈᑎᐅᔪᖅ ᐃᓄᐃᑦ 

ᒐᕙᒪᓕᕆᔪᓐᓇᕐᓂᖏᑦᑎᒍᑦ ᖃᐅᔨᓴᖅᑐᓕᕆᓂᒃᑯᑦ, ᐃᓄᖕᓂ ᐃᓚᐅᑎᑦᑎᖃᑦᑕᕐᓗᑎᒃ 

ᐊᒻᒪᓗ ᐋᖅᑭᒃᓱᐃᖃᑕᐅᕙᒡᓗᑎᒃ, ᐊᒻᒪᓗ ᐱᓕᕆᔨᖃᒃᑲᓐᓂᕋᓱᖕᓗᑎᒃ ᒪᐅᓇ 

ᐊᔪᕈᓐᓃᖅᓴᕈᑎᖃᕐᓂᒃᑯᑦ ᐊᒻᒪᓗ ᐱᓕᕆᖃᑎᖃᖃᑦᑕᕐᓂᒃᑯᑦ, ᐊᒻᒪᓗ ᐱᓕᕆᖃᑎᖃᖃᑦᑕᕐᓂᕐᒥᒃ 

ᐊᑐᖅᐸᒡᓗᑎᒃ ᓴᙱᒃᑎᑉᐹᓪᓕᕈᑎᐅᔪᓐᓇᖅᑐᓂᒃ ᐊᑐᕈᓐᓇᖅᑐᑎᒍᓪᓗ ᐃᓄᐃᑦ ᓄᓇᖕᒐᓂ 

ᖃᐅᔨᓴᖃᕐᑕᕐᓂᖅᒥᒃ ᐊᐅᓚᑕᐅᔪᓂᒃ ᐊᒻᒪᓗ ᐱᓕᕆᐊᖑᔪᓄᑦ ᐃᓄᖕᓄᑦ. 

 

ᑐᑭᓯᒋᐊᒃᑲᓐᓂᕈᒪᒍᕕᑦ, ᑐᓴᕐᕕᒋᒍᒃ: 

ᓵᓖ ᕼᐃᖦ 

ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᓂᒃ ᑐᓴᐅᒪᔾᔪᑎᓕᕆᓂᕐᒧᑦ ᑐᑭᒧᐊᒃᑎᑦᑎᔨ 

charlee.heath@uottawa.ca 

(343) 202-2152 

 

ᐃᓄᕕᐊᓗᐃᑦ ᐊᕕᒃᑐᕐᓯᒪᓂᒃᑯᑦ ᑲᑐᔾᔨᖃᑎᒌᖏᑦ, ᓄᓇᕗᑦ ᑐᙵᕕᒃ, ᒪᑭᕕᒃ ᑯᐊᐳᕇᓴᓐ, ᑲᑎᕕᒃ 

ᐊᕕᒃᑐᖅᓯᒪᓂᒃᑯᑦ ᒐᕙᒪᖏᑦ, ᐊᒻᒪᓗ ᓄᓇᑦᓯᐊᕗᑦ ᒐᕙᒪᒃᑯᑦ ᖁᕕᐊᓱᒃᑐᑦ 11 

ᑮᓇᐅᔭᖅᑖᖅᑎᑕᐅᓂᖏᓐᓂ ᐱᓕᕆᐊᒃᓴᓄᑦ ᓯᕗᓪᓕᖅᐹᒥ ᐊᕐᕌᒎᔪᒥᒃ ᑐᒃᓯᕋᐅᑎᓂᒃ ᐱᔪᒪᓂᒃᑯᑦ 

ᒪᑯᓂᖓ ᐃᓄᐃᑦ ᓄᓇᖕᒐᓂ ᖃᐅᔨᓴᕐᓂᕐᒧ ᐱᓕᕆᐊᒃᓴᒧᑦ (INRP). ᐅᓇ ᐱᓕᕆᐊᒃᓴᖅ 

ᐃᑲᔪᖅᑕᐅᓯᒪᔪᖅ ᐃᓄᐃᑦ ᑕᐱᕇᑦ ᑲᓇᑕᒥ (ITK), ᐃᓄᐃᑦ ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦ (ICC) 

ᑲᓇᑕᒥ, ᐅᑭᐅᖅᑕᖅᑐᒥᒃ, ᔫᓂᕘᓯᑎ ᐋᑐᕚᒥ, ᔫᓂᕘᓯᑎ ᓚᕚᓪᒥ 

ᐊᒻᒪᓗ ᐱᓕᕆᖃᑎᒌᔾᔪᑎᓕᕆᔨᓂᒃ ᑲᓇᑕᒥ. 

Inuit Nunanggani Qaujisarnirmu Piliriaksaq (INRP) Kiinaujaqaqtitaunirmu Tunijaujut 
 
 
Juuni 1, 2021 – Aviktuqsimajunik katujjiqatigiit tisamanik aviktuqsimajunik Inuit 
Nunanggani, ikajuqtaullutik Inuit Tapiriit Kanatamikkunni (ITK), Inuit Ukiuqtaqtumi 
Katujjiqatigiit (ICC) Kanatami, ammalu Ukiuqtaqtumik Tukisiniaqatigiinik, quviasukput 
tusaqtittinirmi sivulliqpaat 11-ngujut piliriaksaujunik kiinaujaqtaaqtitaujut 
nutaamit−aaqqiktaujumik Inuit Nunanggani Qaujisarnirmu Piliriaksaujumi (INRP). 
Inuit Nunanggani Qaujisarnirmu Piliriaksaq (INRP) sivummuktittijuq Inuit nangminiq 
piliriaqarumaninginnik qaujisarnitigu saqqittillutik iniksamit inungnu aaqqiksuinirmi 
qaujisarnirmu piliriaksaujunik, pivalliatittinirmi ikajuqtigiingujunik ajurunniiqpallianirmu 
piruqtittinirmi, ammalu sannginiqtaaqtittillutik aktuiningi ammalu pilirittiarnirnginni 
Inuit Nunangani qaujisarnirmi inungnu turaangajunut. Aulataulluni Inuit 
Nunataarutinginni Katujjiqatigiingujunik Tisamanik aviktuqsimajunik Inuit 
Nunangganinngaaqtunik, taanna piliriaksaq sivulliqpaangujuq nunarjuami 
Inungnut−aulataujunit, sivuliqtaulluni, ammalu maligaliuqtaulluni qaujisarnirmu 
piliriaksaujuq. 
 
“Inungnut−aulataujunit qaujisarniq nunalingnu ikajuutiniaqtuq,” uqaqtuq Carla Pamak, 
Inuit Qaujisarnirmu Uqaujjuqsuiji Nunatsiavummu ammalu Iksivautarijaulluni 
Ukiuqtaqtumik Tukisiniaqatigiinik Inuit Uqaujjuqsuiji Katimaji (IAC), atuliqujilauqłutiglu 
piliriaksaujunik kiinaujaqaqtitaunirmu. 
 
Inuit Nunanggani, Inuit qaujisarnirmu piliriaqarnirmi ilauqatauvalliajut 
ammalu qaujisarnirmi pilirivalliallutik Inungnu atuutiqaqtunik ammalu sivulliutitaujunik. 
Inungnut−aulataujunit piliriaksaujut ilaqaqtut qanuinniujut ukuninga pijjutiqaqtunik 
uumajuliriniq, uqausirnik, aanniaqarnanngittulirinirmi ammalu asingit unuqtunik. 
 
Inuit Uqaujjuqsuiji Katimajikkut (IAC) pikkugusukput tamarmi qaujisaqtiujunik 
ilauqataujunik sivummuktittinirmi qaujisarnirmu pijumaniqaqtunik inungnuungajunik 
Kanatami. Taanna sivulliqpaaq pijumaniujuq tuksiqtuutinik unuqtunik pilauqtuq 
quvvasiktunik−piujunik qaujisarniujunik inungnut pimmariujunik 
ammalu Inuit Uqaujjuqsuiji Katimajikkut (IAC) takujumavut takłigiaqtaujumik 
taassuminga piviksaujumik sivunittinni Inuit qaujisaqtiuniaqtunut. 
 
“Pikkunaqput tamarmik kiinaujaqaqtitaunirmu tunijaujut ilisarijaujuq tamatumunga 
tuksiqtuutitaarniujumu. Sananirijait pivaalliqtittijuq uvattinni tamainni quvvariaqtittinirkut 
Inungnut−aulataujunit atuinnaujunik qaujisarnirmu ammalu ikajuqłutik piuniqsamik 
isumaliurinirmi akaunngiliurutinik Inungni aktuijunik.” Uqaqpuq Inuit Tapiriit 
Kanatamikkunnu (ITK) Angajuqqaaq Natan Obed. 
 
 
Inuit tapiriit kanatami (ITK) pilirianganik uuminga Kanatami Inuit Aujisaqtulirinikkut 
Qanuiliurutiksanginnik (NISR) maliksimalluni, una piliriaksaq ikajuqtuisimajuq 

Inuit nangminiq pinasungninginnik aaqqiksuinasuktillugit matumingalu silaup 
asinnguqpallianinganu piliriaqaqpalliatillugi Ukiurtaqturmi. Una sivumut pivaallirutiujuq 
Inuit gavamalirijunnarningittigut qaujisaqtulirinikkut, Inungni ilautittiqattarlutik 
ammalu aaqqiksuiqatauvaglutik, ammalu pilirijiqakkannirasunglutik mauna 
ajurunniiqsarutiqarnikkut ammalu piliriqatiqaqattarnikkut, ammalu piliriqatiqaqattarnirmik 
atuqpaglutik sanngiktippaallirutiujunnaqtunik aturunnaqtutigullu Inuit Nunanggani 
qaujisaqartarniqmik aulataujunik ammalu piliriangujunut Inungnut. 
 
Tukisigiakkannirumaguvit, tusarvigiguk: 
Charlee Heath 
Ukiuqtaqtumik Tukisiniaqatigiinik Tusaumajjutilirinirmut Tukimuaktittiji 
charlee.heath@uottawa.ca 
(343) 202-2152 
 
Inuvialuit Aviktursimanikkut Katujjiqatigiingit, Nunavut Tunngavik Inc., 
Makivik Kuapuriisan, Kativik Aviktuqsimanikkut Gavamangit, ammalu Nunatsiavut 
Gavamakkut quviasuktut 11 kiinaujaqtaaqtitauninginni piliriaksanut sivulliqpaami 
arraaguujumik tuksirautinik pijumanikkut makuninga Inuit Nunanggani Qaujisarnirmu 
Piliriaksamut (INRP). Una piliriaksaq ikajuqtausimajuq Inuit Tapiriit Kanatami (ITK), 
Inuit Ukiuqtaqtumi Katujjiqatigiit (ICC) Kanatami, Ukiuqtaqtumik Tukisiniaqatigiinik, 
Juunivuusiti Aatuvaami, Juunivuusiti Lavaalmi ammalu Piliriqatigiijjutilirijinik Kanatami. 

